	Parti III.13.C - Formola ta' Informazzjoni Supplimentari dwar l-għajnuna għat-tnedija mogħtija lil-linji tal-ajru


Huwa rakkomandat li din il-formola ta' informazzjoni supplimentari timtela flimkien mal-formola ta' "Informazzjoni ġenerali" fil-Parti I, sabiex tiġi notifikata kull għajnuna għat-tnedija koperta mil-Linji Gwida dwar l-għajnuna mill-Istat għall-ajruporti u l-linji tal-ajru
.
Din il-formola tapplika kemm għan-notifika ta' skemi ta' għajnuna kif ukoll għal għajnuna individwali.

	1. Informazzjoni addizzjonali dwar il-benefiċjarju, il-proġett u l-għajnuna


1.1. Benefiċjarju

1.1.1. L-għajnuna tingħata direttament lil-linja tal-ajru li topera r-rotta l-ġdida?


 le
iva 

 
1.1.2. Jekk it-tweġiba għall-punt 1.1.1 hija "le": iddeskrivi, jekk applikabbli, l-entità jew l-entitajiet legali li (a) tirċievi/jirċievu l-għajnuna; (b) tittrasferixxi/jitrasferixxu l-għajnuna lil entità intermedja jew lil-linja tal-ajru li topera r-rotta l-ġdida. 

1.1.3. Jekk it-tweġiba għall-punt 1.1.1 hija "le", spjega kif l-awtoritajiet jiżguraw li l-livelli intermedji ma jirċievu l-ebda vantaġġ.

1.1.4. Fil-każ ta' għajnuna individwali, iddeskrivi r-relazzjonijiet legali, organizzazzjonali u finanzjarji bejn il-benefiċjarju tal-għajnuna u (a) l-impriżi li magħhom jifforma parti minn grupp ta' impriżi; (b) is-sussidjarji tiegħu; (c) kull intrapriża assoċjata oħra, inklużi impriżi konġunti.

Fil-każ ta' skemi ta' għajnuna, iddeskrivi l-metodu li bih l-awtorità li tagħti l-għajnuna se tivvaluta r-relazzjonijiet legali, organizzazzjonali u finanzjarji :

1.1.5. Għażla tal-benefiċjarju: Iddeskrivi (a) il-proċedura li biha se jingħażel jew intgħażel il-benefiċjarju; (b) il-mezz u l-livell ta' reklamar tal-proċedura tal-għażla; (c) il-kundizzjonijiet tal-eliġibbiltà; (d) ir-rekwiżiti operattivi; (e) il-kriterji tal-għażla.

	2. Valutazzjoni tal-kompatibilità tal-miżura


2.1. Il-kontribut lejn għan ta' interess komuni li huwa definit sew
2.1.1. L-għajnuna għat-tnedija:

(a) 

Iżżid il-mobilità taċ-ċittadini tal-Unjoni u l-konnettività tar-reġjuni billi tiftaħ rotot ġodda?

(b) 

Tħaffef l-iżvilupp reġjonali ta' reġjuni mbiegħda?

Spjega kif l-għajnuna tikkontribwixxi għall-għan magħżul.
2.1.2. Fil-każ tal-għajnuna individwali, uri li r-rotta jew rotot li se tkun/ikunu koperta/i mhijiex jew mhumiex diġà koperti minn servizz ferrovjarju b'veloċità għolja
 jew minn ajruport ieħor fl-istess żona ta' lħuq
 b'kundizzjonijiet paragunabbli. Jekk il-kundizzjonijiet ma jitqisux paragunabbli, spjega għaliex.

Fil-każ ta' skemi ta' għajnuna, spjega kif l-awtorità li tagħti l-għajnuna se tiżgura li l-kundizzjoni f'dan il-punt tiġi rrispettata f'kull każ individwali ta' għajnuna għat-tnedija.

2.2. Ħtieġa ta' intervent mill-Istat 
2.2.1. Indika jekk l-għajnuna għat-tnedija tikkonċernax:

(a) 
Rotot li jqabbdu ajruport b'inqas minn 3 miljun passiġġier fis-sena
  ma' ajruport ieħor fl-Ispazju Komuni Ewropew għall-Avjazzjoni
;

(b) 
Rotot li jqabbdu ajruport li jinsab f'reġjun imbiegħed ma' ajruport ieħor (ġewwa jew barra l-Ispazju Komuni Ewropew għall-Avjazzjoni), ikun xi jkun id-daqs tal-ajruporti kkonċernati;

(c) 
Rotot li jqabbdu ajruport bi traffiku ta' iktar minn 3 miljun passiġġier fis-sena u inqas minn 5 miljun passiġġier fis-sena, li ma jinsabux f'żoni mbiegħda. Elabora kif xieraq fuq iċ-ċirkustanzi speċifiċi f'dan il-każ;
(d) 
Oħrajn (Speċifika).

2.2.2. Fil-każ ta' għajnuna individwali, indika fejn jinsabu l-ajruporti konnessi permezz tar-rotot il-ġodda eliġibbli.

2.2.3. Fil-każ ta' għajnuna individwali li fiha l-għajnuna għat-tnedija tkun għal rotot li jqabbdu ajruport li ma jinsabx f'reġjun imbiegħed ma' ajruport ieħor, ipprovdi d-dejta li ġejja dwar it-traffiku tal-passiġġieri tal-ajruporti mqabbdin bir-rotta / rotot il-ġdida / ġodda:

(a)
rigward ajruporti b'esperjenza ta' traffiku tal-passiġġieri kummerċjali ta' iktar minn sentejn finanzjarji: traffiku annwali medju tal-passiġġieri matul is-sentejn finanzjarji ta' qabel is-sena li fiha hija notifikata jew ingħatat l-għajnuna;

(b)
rigward ajruporti b'esperjenza ta' traffiku tal-passiġġieri kummerċjali ta' inqas minn sentejn finanzjarji: it-traffiku annwali medju ta' passiġġieri previst matul is-sentejn finanzjarji wara li jibda jopera t-traffiku tal-ajru tal-passiġġieri kummerċjali;

Ipprovdi d-dejta fil-forma ta' tabella, kif ġej:

	Sena
	Ajruport
	Ajruport

	Sena
	Għadd ta' passiġġieri
	Għadd ta' passiġġieri

	Sena
	Għadd ta' passiġġieri
	Għadd ta' passiġġieri


L-għadd ta' passiġġieri jrid jingħadd "f'direzzjoni waħda" u għal kull rotta individwali; pereżempju passiġġieri li jtiru lejn l-ajruport u lura jridu jingħaddu darbtejn. Jekk ajruport huwa parti minn grupp ta' ajruporti, id-dejta dwar it-traffiku tal-passiġġieri trid tkun stabbilita fuq il-bażi tal-ajruport individwali.
2.2.4. Fil-każ ta' skemi ta' għajnuna, spjega kif l-awtorità li tagħti l-għajnuna se tivvaluta fuq il-bażi ta' fejn jinsab l-ajruport, id-dejta dwar it-traffiku ta' passiġġieri u r-rotot, jekk hemmx bżonn ta' intervent tal-Istat f'kull każ individwali ta' għajnuna għat-tnedija.

2.3. L-adegwatezza tal-miżura

2.3.1. Fil-każ ta' għajnuna individwali: uri li l-għajnuna ikkonċernata hija xierqa sabiex jintlaħaq l-għan jew jiġu solvuti l-problemi li trid tindirizza. B'mod partikolari, spjega kif l-awtoritajiet stabbilixxew li l-għan ma jistax jinkiseb , u l-istess problema ma tistax tissolva, b'politika jew strumenti ta' għajnuna li jfixklu inqas. Pereżempju, jekk l-għajnuna tingħata f'forom li jipprovdu vantaġġ ekonomiku dirett
, uri għaliex forom ta' għajnuna bħal self bil-quddiem li jitħallas lura jew forom ta' għajnuna bbażati fuq strumenti ta' dejn jew ta' ekwità
 mhumiex adegwati. 

2.3.2. Fil-każ ta' għajnuna individwali f'każ li l-linja tal-ajru benefiċjarja ħejjiet pjan direzzjonali tan-negozju ex ante għar-rotta li tirċievi l-għajnuna: ipprovdi dak il-pjan direzzjonali tan-negozju. Dak il-pjan direzzjonali tan-negozju jrid jindika jekk hemmx prospettivi li r-rotta tibda tagħmel qligħ għal-linja tal-ajru mingħajr finanzjament pubbliku wara tliet snin. 
2.3.3. Fil-każ ta' għajnuna individwali fin-nuqqas ta' pjan ta' direzzjoni tan-negozju ex ante għar-rotta li tirċievi l-għajnuna: ipprovdi dokument li juri li l-linja tal-ajru inkwistjoni ħadet impenn irrevokabbli li topera r-rotta għal perjodu li tal-inqas daqs il-perjodu li matulu rċiviet għajnuna mill-istat.
2.3.4. Fil-każ ta' skemi ta' għajnuna, spjega kif l-awtorità li tagħti l-għajnuna se tivvaluta jekk il-miżura hijiex xierqa f'kull każ individwali tal-għajnuna għat-tnedija.

2.4. L-effett ta' inċentiv u l-proporzjonalità tal-miżura

2.4.1. Fil-każ ta' għajnuna individwali, spjega għaliex, jekk disponibbli fuq il-bażi ta' pjan direzzjonali tan-negozju, hemm il-probabbiltà li fin-nuqqas ta' għajnuna, il-livell ta' attività ekonomika tal-linja tal-ajru fl-ajruport ikkonċernat ma jikbirx.

Fil-każ ta' skemi ta' għajnuna, iddeskrivi l-metodu applikat mill-awtorità li tagħti l-għajnuna sabiex tivvaluta l-probabbiltà li fin-nuqqas ta' għajnuna, il-livell ta' attività ekonomika tal-linja tal-ajru fl-ajruport ikkonċernat ma jiżdiedx.

2.4.2. Fil-każ ta' għajnuna individwali, ikkonferma li r-rotta l-ġdida se tibda / bdiet topera biss wara li ġiet ippreżentata l-applikazzjoni għall-għajnuna lill-awtorità li tagħti l-għajnuna u pprovdi: (a) kopja tal-applikazzjoni għall-għajnuna mibgħuta mill-benefiċjarju lill-awtorità li tagħti l-għajnuna; (b) evidenza dokumentata tad-data tal-bidu tal-operazzjonijiet fuq ir-rotta l-ġdida.

Fil-każ ta' skemi ta' għajnuna, ikkonferma li r-rotot eliġibbli l-ġodda se jibdew joperaw biss wara li tkun ġiet ippreżentata l-applikazzjoni għall-għajnuna lill-awtorità li tagħti l-għajnuna.

2.4.3. Ikkonferma li l-għajnuna se tingħata għal kull rotta għal mhux iktar minn tliet snin.
2.4.4. Speċifika l-intensità tal-għajnuna, li hija l-ammont totali tal-għajnuna mogħti bħala perċentwal tal-ispejjeż eliġibbli
. Iż-żewġ ċifri jridu jingħataw f'termini tal-valur preżenti nett meta tingħata l-għajnuna u qabel titnaqqas kull taxxa jew tariffa oħra.
2.4.5. Speċifika d-dispożizzjonijiet magħmula biex jiġi evitat kumpens żejjed u jiġu rkuprati mingħand il-linja tal-ajru benefiċjarja l-ammonti eċċessivi ta' għajnuna.

2.4.6. Speċifika l-miżuri meħudin sabiex jiġi evitat sussidjar ta' rotot oħrajn tal-linja tal-ajru benefiċjarja lejn u mill-ajruport jew ajruporti ikkonċernati.
2.5. L-evitar ta' effetti negattivi bla bżonn fuq il-kompetizzjoni u l-kummerċ

2.5.1. Fil-każ ta' għajnuna individwali: ikkonferma li l-konnessjoni (pereżempju, par ibliet) li se tiġi operata mir-rotta tal-ajru l-ġdida mhijiex moqdija diġà minn servizz ferrovjarju b'veloċità għolja jew ajruport ieħor fl-istess żona ta' lħuq b'kundizzjonijiet paragunabbli, partikolarment f'termini ta' tul tal-vjaġġ. Ara wkoll il-punt 2.1.2.

F'każ ta' skemi ta' għajnuna: Spjega kif l-awtorità li tagħti l-għajnuna se tiżgura li tiġ ssodisfata l-kundizzjoni f'dan il-punt f'kull każ individwali ta' għajnuna gġat-tnedija. 

2.5.2. Ġib prova li matul l-ippjanar biex tingaħta għajnuna għat-tnedija lil linja tal-ajru għar-rotta l-ġdida kemm jekk permezz ta' ajruport kif ukoll jekk le, il-pjanijiet tal-awtorità pubblika tqiegħdu jew se jitqiegħdu għad-dispożizzjoni tal-pubbliku biżżejjed minn qabel u b'reklamar adegwat, sabiex il-linji tal-ajru kollha interessati jkunu jistgħu joffru s-servizzi tagħhom.
2.5.3. Ikkonferma li l-għajnuna għat-tnedija kkonċernata ma tistax tingħata flimkien ma' xi tip ieħor ta' għajnuna mill-Istat mogħtija għall-operat tal-istess rotta. 

�	Il-Linji Gwida dwar l-għajnuna mill-Istat għall-ajruporti u l-linji tal-ajru (ĠU C 99, 4.4.2014, p. 3).


�	"Servizz ferrovjarju b'veloċità għolja" huwa servizz ipprovdut b'ferroviji li kapaċi jilħqu veloċitajiet ta' iktar minn 200 km/siegħa.


�	"Żona ta' lħuq ta' ajruport" tfisser il-limiti tas-suq ġeografiku li normalment ikun stabbilit f'distanza ta' madwar 100 kilometru jew madwar 60 minuta vvjaġġar bil-karozza, bil-karozza tal-linja, bil-ferrovija jew bil-ferrovija b'veloċità għolja; madankollu, iż-żona ta' lħuq ta' ajruport partikolari tista' tvarja u trid tqis il-partikolaritajiet ta' kull ajruport individwali. Id-daqs u l-forma taż-żona ta' lħuq tvarja minn ajruport għal ieħor, u tiddependi fuq diversi karatteristiċi tal-ajruport, inklużi l-mudell tan-negozju tiegħu, il-post u d-destinazzjonijiet li jaqdi.


�	It-traffiku medju annwali tal-passiġġieri attwali matul is-sentejn finanzjarji ta' qabel dik li fiha l-għajnuna hi nnotifikata jew attwalment mogħtija jew imħallsa fil-każ ta' għajnuna mhux innotifikata. Fil-każ ta' ajruport tal-passiġġieri maħluq ġdid għandu jitqies it-traffiku annwali tal-passiġġieri previst matul is-sentejn wara li jiba' jopera t-traffiku bl-ajru kummerċjali tal-passiġġieri. Dawn il-limiti jirreferu għal għadd lejn destinazzjoni waħda. B'riżultat ta' dan, passiġġier li jtir, pereżempju, lejn l-ajruport u lura jingħadd darbtejn; l-għadd japplika għal rotot individwali.


�	Id-Deċiżjoni 2006/682/KE tal-Kunsill u tar-Rappreżentanti tal-Istati Membri tal-Unjoni Ewropea mlaqqgħin fil-Kunsill dwar l-iffirmar u l-applikazzjoni provviżorja tal-Ftehim Multilaterali bejn il-Komunità Ewropea u l-Istati Membri tagħha, ir-Repubblika tal-Albanija, il-Bosnja u Ħerzegovina, ir-Repubblika tal-Bulgarija, ir-Repubblika tal-Kroazja, dik li qabel kienet ir-Repubblika Jugoslava tal-Maċedonja, ir-Repubblika tal-Islanda, ir-Repubblika tal-Montenegro, ir-Renju tan-Norveġja, ir-Rumanija, ir-Repubblika tas-Serbja, u l-Missjoni ta' Amministrazzjoni Temporanja tan-Nazzjonijiet Uniti fil-Kosovo dwar l-Istabbiliment ta' Żona ta' Avjazzjoni Komuni Ewropea (ECAA) (ĠU L 285, 16.10.2006, p. 1).


�	Pereżempju, selfiet b'rati baxxi tal-imgħax jew tnaqqisiet tal-imgħax, garanziji tal-istat, ix-xiri ta' parteċipazzjoni azzjonarja jew il-forniment b'modi oħra ta' kapital b'termini vantaġġużi.


�	Pereżempju, selfiet b'rati baxxi tal-imgħax jew tnaqqisiet tal-imgħax, garanziji tal-istat, ix-xiri ta' parteċipazzjoni azzjonarja jew il-forniment b'modi oħra ta' kapital b'termini vantaġġużi. 


�	L-ispejjeż eliġibbli huma t-tariffi tal-ajruport fir-rigward tar-rotta.

